
Sharana Panchakam

ಶರಣಪಂಚಕಂ

ದುರ್ವಾರದುರ್ವಿಷಹದುಃಖಶತಾಭಿಘಾತೈ-
ರ್ದೂರಾರ್ದಿತಸ್ಯ ಭಗವನ್,ಮನಸೋ ಗತಿಸ್ತ್ವಂ
ದಿಷ್ಟ್ಯಾದ್ಯ ದಿವ್ಯಕರುಣಾವರುಣಾಲಯಂ ತಂ
ತ್ವಾಂ ಸತ್ಯಸಾಯಿಭಗವನ್, ಶರಣಂ ಪ್ರಪದ್ಯೇ .. 1..

ಮಂದಸ್ಮಿತಾತಿರಮಣೀಯಮುಖಾರವಿಂದಂ
ಕಾರುಣ್ಯವರ್ಷಕಮನೀಯಕಟಾಕ್ಷಪಾತಂ .

ಶಾಂತಿಪ್ರದಂ ಭೃಶಮಶಾಂತಹೃದಂತರಾಣಾಂ
ತ್ವಾಂ ಸತ್ಯಸಾಯಿಭಗವನ್, ಶರಣಂ ಪ್ರಪದ್ಯೇ .. 2..

ಭೂಯಾಸಮುತ್ಸುಕಮತಿರ್ಭಗವತ್ಪದಾಬ್ಜ-
ಸೇವಾಸು ಭಾಗವತಸಂಕಥನೋತ್ಸವೇಷು .

ನ ಸ್ಯಾಂ ದುರಂತತರಭೌತಿಕಸೌಖ್ಯಮಗ್ನ-
ಸ್ತ್ವಾಂ ಸತ್ಯಸಾಯಿಭಗವನ್ ಶರಣಂ ಪ್ರಪದ್ಯೇ .. 3..

ನಿತ್ಯಂ ಸ್ವಧರ್ಮವಶಕರ್ಮಮಯಪ್ರಸೂನೈ-
ರತ್ಯಂತಪಾವನತರೈಃ ಪರಿಪೂಜ್ಯ ಚ ತ್ವಾಂ .

ಸತ್ಯಾಂ ಪ್ರಶಾಂತಿಮುಪಗಚ್ಛತು ಜೀವಿತಂ ಮೇ
ತ್ವಾಂ ಸತ್ಯಸಾಯಿಭಗವನ್, ಶರಣಂ ಪ್ರಪದ್ಯೇ .. 4..

ದಿವ್ಯಾನುಭಾವ,ದಯಯಾ ಶಿಶಿರೀಕುರುಷ್ವ
ದೀನಂ ಭವಚ್ಚರಣದಾಸಮಮುಂ ಮಹಾತ್ಮನ್ .

ತ್ವದ್ದರ್ಶನಾಮೃತಕಣಾಸ್ವದನೈಕತೃಪ್ತ-
ಸ್ತ್ವಾಂ ಸತ್ಯಸಾಯಿಭಗವನ್, ಶರಣಂ ಪ್ರಪದ್ಯೇ .. 5..

ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಂ ಶರಣಪಂಚಕಂ ಸಂಪೂರ್ಣಂ .

